
OPCION A

Lea atentamente o seguinte texto de ARISTOTELES e a partir del responda as cuestions que se
formulan .
= Tefia en conta que se trata de cuestiéns interrelacionadas . Procure integrar as respostas
nunha composicién redactada de maneira unitaria
* Na avaliacion da proba teranse en conta non sé os contidos do exposto (cofiecemento da materia),
senén tamén as calidades formais da exposicién, tanto nos aspectos relativos ao uso dun
vocabulario apropiado, coma no referente a correccién sintactica, ortografica e retorica.

TEXTO

A comunidade perfecta de varias aldeas é xa a cidade, con, por asi dicilo, a perfeccion de toda suficiencia (autarkeia), e
nacida para vivir, pero existente para vivir ben. Por iso toda cidade o é por natureza, se tamén o son as comunidades
previas, xa que ela é fin destas e a natureza é fin. Porque o que cada ser €, despois de rematada a sta xénese, € 0 que
dicimos que é a stUa natureza, por exemplo, a do home, do cabalo, da casa. Ademais a causa e o fin son o mellor, e a
suficiencia é fin e o mellor.
De todo iso resulta que a cidade é das realidades naturais e que o home é un animal social (z6on politikén), e que o
asocial por natureza e non por acaso ou é inferior ou superior ao home, coma o censurado por Homero como

home sen tribo, sen leis, sen fogar
pois quen é tal por natureza tamén é desexoso de guerra, por ser como unha peza solta no xogo das damas.
Por qué o home é animal social en maior medida que a abella ou calquera animal gregario é cousa evidente: a natureza,
como dicimos, nada fai en van, o home é o Unico dos animais que ten a palabra (I6gos). Pois ben, a voz é signo do
doloroso e do pracenteiro e por iso esta presente tamén nos outros animais, xa que a slla natureza chega ata ter
percepciéns do doloroso e do pracenteiro e a que as signifiquen uns 6s outros. Pero a palabra é para expresar o
conveniente e o danoso, asi como o xusto e o inxusto, porque é propio dos homes fronte aos outros animais ser o Unico
gue ten percepcion do ben e do mal, do xusto e do inxusto, e doutras cousas. A comunidade en todo iso fai a familia e a
cidade.
A cidade esta por natureza antes que a familia e que cada un de nés, pois é de necesidade que o todo estea antes que
a parte: morto o todo, non habera nin pé nin man, se non é equivocamente, por exemplo, se falamos dunha man de
pedra, a tal man serd unha man morta. Todo esta definido pola sta funcién e pola sta capacidade, de tal xeito que,
cando as cousas xa non son, non se debe dicir que seguen sendo elas, senén algo co mesmo nome. E evidente, pois,
que a cidade é por natureza e antes que cada un, xa que, se cada un illado non é autosuficiente, estard na mesma
posicion que as demais partes fronte ao todo, e aquel que non ten capacidade de vivir en sociedade ou que nada
necesita pola slia autosuficiencia, non é parte ningunha da cidade, mesmamente coma unha besta ou un deus. Por
natureza esta en todos o impulso cara a tal sociedade, e o primeiro que a estableceu é causante de grandes bens, xa
gue, tal coma o home cabal é o mellor dos seres vivos, asi tamén, afastado de lei e xustiza, é o peor de todos, porque a
inxustiza mais inaturable é a que ten armas, e 0 home por natureza ten armas para a prudencia e a virtude, pero é moi
posible que as empregue para 0s seus contrarios; por iso sen virtude o home é o mais impio e salvaxe, e 0 peor para as
luxurias e as enchentes, mentres que a xustiza é da sociedade porque a xustiza é ordenacion da comunidade politica, a
xustiza é decision do que é xusto.

ARISTOTELES, Politica libro | 1253a5-a38
CUESTIONS PRINCIPAIS AS QUE DEBE DAR RESPOSTA A COMPOSICION

1) Marco histérico e conceptual: (avaliacién:de 0 a 2,5 puntos)
O Situar o autor do texto no marco histoérico-cultural e filosofico da sua época.
O Cuestion contextual: critica da doutrina platénica.

II') Comprension: (avaliacion:de 0 a 6 puntos)
0 Lea atentamente o texto e a partir del responda a seguinte cuestion tematica: a idea de
cidadan en Aristételes: a idea de polis e a condiciéon de cidadan.

I1l) Cofiecemento especifico: (avaliacion:de 0 a 1,5 puntos)

0 Atendendo a problemética do texto e a cuestion tematica, expofia —con claridade e rigor
conceptual- as relaciéns (de semellanza ou diferenza) con outros autores, correntes filoséficas
ou épocas da “Historia da Filosofia”.

O Comentario persoal.

OPCION B

Lea atentamente o seguinte texto de DESCARTES e a partir del responda as cuestions que se
formulan .
= Tefia en conta que se trata de cuestions interrelacionadas . Procure integrar as respostas
nunha composiciéon redactada de maneira unitaria
= Na avaliacidn da proba teranse en conta non sé os contidos do exposto (cofiecemento da materia),
senén tamén as calidades formais da exposicién, tanto nos aspectos relativos ao uso dun
vocabulario apropiado, coma no referente a correccién sintactica, ortografica e retorica.

TEXTO

Foi isto causa de que eu pensara que se precisaba buscar outro método que, comprendendo as vantaxes
destes tres, estivese exento dos seus defectos. E, como a abundancia de leis fornece decote escusas para
0s vicios, de xeito que un Estado esta tanto mellor regulamentado canto, non tendo senén moi poucas leis,
estas son moi estreitamente observadas; asi, en lugar dese gran nimero de preceptos dos que esta
composta a loxica, crin que, sempre que tomase unha firme e constante resolucién de non deixar de
observalos nin unha soa vez, abondaria cos catro seguintes.

Consistia o primeiro en non aceptar xamais ningunha cousa como verdadeira que non cofiecese
evidentemente ser tal; é dicir, evitar coidadosamente a precipitacion e a prevencion; e non aceptar nada nos
meus Xuizos senodn aquilo que se presentase tan claramente e tan distintamente ao meu espirito que non
tivese ocasion ningunha de pofielo en dubida.

O segundo, dividir cada unha das dificultades que examinase en tantas partes como fose posible e
requirible para mellor resolvelas.

O terceiro, conducir por orde 0os meus pensamentos, comezando polos obxectos mais simples e mais
doados de cofiecer, para subir pouco a pouco, como por graos, ata o cofiecemento dos mais compostos; e
supofiendo mesmo unha orde entre aqueles que non se preceden naturalmente uns aos outros.

E o derradeiro, facer en todo enumeracions tan completas, e revisions tan xerais, que estivese seguro de
non omitir nada.

Esas longas cadeas de razons, todas simples e faciles, das que os xed6metras tefien costume de se serviren
para chegar as stias mais dificiles demostracions, déronme ocasion de imaxinar que todas as cousas que
poden caer baixo o cofiecemento dos homes sucédense unhas &s outras da mesma maneira, € que,
soamente con absterse de aceptar como verdadeira ningunha que non o sexa, e gardar sempre a orde
precisa para deducir unhas das outras, non pode haber entre elas ningunha tan afastada & que finalmente
non se chegue, nin tan agachada que non se descubra. E non me foi dificil buscar por cales era necesario
comezar, pois sabia xa que era polas mais simples e as mais doadas de cofiecer; e, considerando que
entre cantos procuraran con anterioridade a verdade nas ciencias, s6 0s matematicos puideron atopar
algunhas demostraciéns, é dicir, algunhas razéns certas e evidentes, non dubidaba que deberia comezar
polas mesmas que eles examinaron (...).

R. DESCARTES, Discurso do método
CUESTIONS PRINCIPAIS AS QUE DEBE DAR RESPOSTA A COMPOSICION

1) Marco historico e conceptual : (avaliacion:de 0 a 2,5 puntos)
O Situar o autor do texto no marco histérico-cultural e filosoéfico da sua época.
O Cuestion contextual: a vinculacion do empirismo e o racionalismo coa revolucién
cientifica.
II') Comprensién: (avaliacién:de 0 a 6 puntos)
O Lea atentamente o texto e a partir del responda a seguinte cuestion tematica: o problema
do método.
IIl) Cofiecemento especifico : (avaliaciéon:de 0 a 1,5 puntos)
0 Atendendo a problemética do texto e a cuestion tematica, expofia —con claridade e rigor
conceptual- as relacions (de semellanza ou diferenza) con outros autores, correntes filoséficas
ou épocas da “Historia da Filosofia”.

0 Comentario persoal.




